
«Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման  մեջ փոփոխություններ կատարելու մասին»  Կառավարության որոշման նախագծի վերաբերյալ դիտողությունների և առաջարկությունների
 
	1. Աշխատանքի և սոցիալական հարցերի նախարարություն

	02.09.2021 թ.

	
	N ՄՆ/ՍՀ-1-1/35733-2021

	1. «Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման  մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք հետևյալ դիտողություններն ու առաջարկությունները՝
1. Նախագծի 4-րդ կետում «13-րդ կետով» բառերը փոխարինել «11-րդ կետով» բառերով:
2. Նախագծի հավելվածի՝
1) 5-րդ կետը վերաբերում է պետության կողմից ուսանողական նպաստի ձևով ուսման վճարի լրիվ փոխհատուցմանը, սակայն այդ կետի 1-ին ենթակետի  «ա» պարբերությունում նշված է  նաև մասնակի փոխհատուցման մասին: Առաջարկում ենք պարբերությունը շարադրել՝ համապատասխանեցնելով կետի բովանդակությանը։
2) Ֆունկցիոնալության սահմանափակման աստիճանների գնահատումը սահմանվում է  «Անձի ֆունկցիոնալության գնահատման մասին» օրենքով, որը ուժի մեջ է  մտնում 2021 թվականի սեպտեմբերի 1-ից: Նույն օրենքի 14-րդ հոդվածի 1-ին մասի համաձայն  համապատասխան ենթաօրենսդրական իրավական ակտերը կընդունվեն օրենքն ընդունվելուց հետո՝ մեկ տարվա ընթացքում: Այսինքն, ֆունկցիոնալության գնահատման համակարգն ամբողջությամբ կներդրվի մինչև 2022 թվականի մայիսի 5-ը: «Անձի ֆունկցիոնալության գնահատման մասին» օրենքի 14-րդ հոդվածի 3-րդ մասի համաձայն 1-ին, 2-րդ և 3-րդ խմբի հաշմանդամություն ունեցող անձ և հաշմանդամ երեխա ճանաչված անձանց համար սահմանված արտոնությունները պահպանվում են մինչև ֆունկցիոնալության սահմանափակման աստիճանի գնահատումը: 
Ելնելով վերոգրյալից` առաջարկում ենք նախագծի հավելվածի 5-րդ կետի 2-րդ ենթակետում ավելացնել նոր պարբերություն հետևյալ բովանդակությամբ` 
«1-ին, 2-րդ խմբի  հաշմանդամություն ունեցող և հաշմանդամ երեխա ճանաչված անձանց».
Նույն հիմնավորման համատեքստում առաջարկում ենք Նախագծի հավելվածը լրացնել 28.1.-րդ կետով հետևյալ բովանդակությամբ` 
«28.1. Ուսման վարձի փոխհատուցմամբ առկա  ձևով ուսուցանող՝ 1-ին, 2-րդ խմբի  հաշմանդամություն ունեցող և հաշմանդամ երեխա ճանաչված սովորողները հերթական քննությունները և ստուգարքները դրական գնահատականներով հանձնելու դեպքում ստանում են կրթաթոշակ՝ 1-ին, 2-րդ խմբի  հաշմանդամություն և հաշմանդամ երեխա կարգավիճակ ունենալու ամբողջ ժամանակահատվածում՝ անկախ ստացվող այլ նպաստներից, թոշակներից կամ այլ դրամական վճարումներից:»:
Առաջարկում ենք նաև Նախագծում սահմանել անցումային դրույթ, որով կնախատեսվի, որ հավելվածի 5-րդ կետի 2-րդ ենթակետի «բ» պարբերությամբ և 29-րդ կետով սահմանված դրույթները կտարածվեն 2022 թվականի մայիսի 5-ից հետո ծագած իրավահարաբերությունների վրա:
3) Նախագծի հավելվածի 7-րդ կետում ընտանիքի անապահովության միավորի չափերի վերաբերյալ ձևակերպումները կարող են սուբյեկտիվ մոտեցումների առիթ տալ, և իրենց մեջ պարունակում են կոռուպցիոն ռիսկ: Առաջարկում ենք 7-րդ կետը շարադրել հետևյալ խմբագրությամբ՝
«7. Պետությունն ուսանողական նպաստի ձևով ուսման վճարի մասնակի փոխհատուցում տրամադրում է ընտանիքի սոցիալական գնահատման համակարգում հաշվառված` Հայաստանի Հանրապետության կառավարության կողմից յուրաքանչյուր տարի սահմանվող ընտանիքի անապահովության սահմանային միավորից բարձր միավորներ ունեցող հետևյալ խմբերին`
ա) մինչև 5,00 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 50 տոկոսի չափով.
բ) 5,01-10,00 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 60 տոկոսի չափով.
գ) 10,01-15,00 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 70 տոկոսի չափով.
դ) 15,01-20,00 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 80 տոկոսի չափով.
ե) 20,00-ից բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 90 տոկոսի չափով:»:

	Ընդունվել են
Նախագծում  կատարվել են համապատասխան փոփոխություններ և լրացումներ: 











































	    4) Հաշվի առնելով այն հանգամանքը, որ պետությունը որդեգրել է նոր սկզբունք, որի համաձայն պետության կողմից փոխատուցում տրվում է ըստ առաջադիմության, և 8-րդ կետում նշված 60 և 70 տոկոս շեմերն առաջին անգամ են կիրառվելու սոցիալապես անապահով խոցելի խմբերի նկատմամբ՝ վերջիններիս փոխատուցումից զրկվելու ռիսկը նվազեցնելու նպատակով առաջարկում ենք  60 և 70 տոկոս շեմերը փոխարինել համապատասխանաբար 50 և 60 տոկոս շեմերով: 
Այս հիմնավորմամբ առաջարկում ենք՝ 8-րդ կետի 1-ին ենթակետի «ա» պարբերությունում «60» թիվը փոխարինել «50» թվով, «բ» պարբերությունում «70» թիվը փոխարինել «60» թվով, 2-րդ ենթակետում «60 տոկոսի» բառերը փոխարինել «առնվազն 50 տոկոսի» բառերով, իսկ «70» թիվը փոխարինել «60» թվով: 
5) Նույն հիմնավորմամբ, այսինքն, ելնելով այն համգամանքից, որ առաջադիմության շեմերն առաջին անգամ են կիրառվելու, առաջարկում ենք նույնպիսի մոտեցում ցուցաբերել նաև մյուս խմբերի նկատմամբ:
 6) 13-րդ կետի «և 6-րդ կետի 1-ին» բառերը առաջարկվում է հանել՝ հաշվի առնելով, որ
13-րդ կետով սահմանվում է, որ ուսանողական նպաստի փոխհատուցում չի տրվում ուսումնառության ընթացքում համապատասխան կարգավիճակը կորցնելու պահից: Առաջարկում ենք, որ այս դրույթը չտարածվի ընտանիքի սոցիալական գանահատման համակարգում հաշվառված անապահով ընտանիքների ուսանողների վրա, քանի որ ընտանիքի անապահովության միավորի փոփոխությունը պայմանավորված է տարբեր գործոններով, և գործնականում հնարավոր է, որ տվյալ ընտանիքը մի ամիս սահանայինից բարձր անապահովության միավոր ունենա, մյուսին միավորը փոխվի՝ կամ իջնի կամ, ընդհակառակն, բարձրանա այնքանով, որով ավելի բարենպաստ պայմաններով արտոնություն կստանար, հաջորդ ամիսներին ևս հնարավոր են փոփոխություններ, և այս ամենը հնարավոր չէ վերահսկել: Միավորն իջնելու դեպքում էլ, հիմնականում այն մոտ է լինում սահմանային միավորին, այսինքն այդ փոփոխությամբ ընտանիքի անապահովության չափը շատ չի նվազում:
Այս կետի վերաբեյալ վերջնական դիրքորոշում հայտնելու համար առաջարկում ենք կազմակերպել աշխատանքային կարգով քննարկում։
7) 26-րդ կետում «23-րդ կետով» բառերը փոխարինել «20-22-րդ կետերով» բառերով:


	    4), 5)  Չի ընդունվել, 
առաջադիմության շեմերն առաջին անգամ չեն կիրառվում: Գործող կարգավորմամբ պետությունն ուսանողական նպաստի ձևով ուսման վճարի մասնակի փոխհատուցում տրամադրում է յուրաքանչյուր տարի Կրթության, գիտության, մշակույթի և սպորտի նախարարության կողմից սահմանված ուսանողի միջին որակական գնահատականի նվազագույն շեմը հաղթահարած ուսանողներին:
 Առաջադիմության պահանջն ամրագրվել է  «Բարձրագույն և հետբուհական մասնագիտական կրթության մասին», ««Կրթության մասին» օրենքներում,  և հնարավորություն է առաջացել Կառավարության որոշմամբ սահմանելու պետության կողմից տրամադրվող մասնակի նպաստից օգտվող ընտանիքների անապահովության սահմանային միավորից բարձր միավորներ ունեցող ուսանողներին, սոցիալական աջակցություն ստացող սահմանամերձ համայնքների ուսանողներին, մարտական գործողություններին մասնակցած ուսանողներին, սահմանված կարգով առկա ուսուցմամբ բակալավրի կամ ինտեգրացված կրթական ծրագրով ընդունված երկու և ավելի անչափահաս երեխա ունեցող ուսանողներին տրվող նպաստների չափերը,  առաջադիմության շեմերը (ՄՈԳ), ինչը բխում է կրթության ոլորտում իրականացվող բարեփոխումների քաղաքականությունից և   նպատակ ունի խրախուսել սովորողներին, ապահովել կրթության որակի շարունակական բարձրացումը:
6) Հաշվի առնելով Աշխատանքի և սոցիալական հարցերի նախարարության նկատառումները, նախագծի 9-րդ կետում նախատեսվել է, որ  փոխհատուցում ստանալու համար ուսանողն իր ընտանիքի անապահովության միավորի վերաբերյալ սոցիալական ծառայություններ տրամադրող տարածքային մարմնի տրամադրած տեղեկանքը բուհին է ներկայացնում յուրաքանչյուր կիսամյակ:
7) Ընդունվել է:
 



	2. ՀՀ ֆինանսների նախարարություն
	2021-09-03 
N 01/11-1/14179-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը  և հայտնում է, որ  դիտողություններ և առաջարկություններ չունի:
Միաժամանակ, հայտնում ենք, որ նախագծի ընդունումը 2022 թվականին կհանգեցնի ՀՀ պետական բյուջեից 1,7 մլրդ դրամի չափով լրացուցիչ միջոցների հատկացման անհրաժեշտության: 

	Ընդունվել է ի գիտություն

	1 
	2 

	3.Պաշտպանության նախարարություն
	2021-08-30
ՊՆ/510/4547-2021

	2021 թվականի օգոստոսի 23-ի Ձեր N 01/11-1/18294-2021 գրությամբ ներկայացված «Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման մեջ փոփոխություններ կատարելու մասին» Կառավարության որոշման նախագծի քննարկման արդյունքներով առաջարկում ենք որոշման նախագծի 1-ին կետի 2-րդ ենթակետով հաստատվող հավելվածի 5-րդ կետի 2-րդ ենթակետի «գ» և «դ» պարբերությունները միավորել և շարադրել հետևյալ խմբագրությամբ. 
«գ. «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքին համապատասխան ժամկետային պարտադիր զինվորական ծառայության ժամանակ ծառայողական պարտականությունները կատարելիս 1-ին կամ 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողների, ինչպես նաև զոհված (մահացած) զինծառայողների ծնողների, ամուսնու (կնոջ) մինչև 27 տարեկան զավակներին,»՝ հաշվի առնելով նշված օրենքի 67-րդ հոդվածի դրույթները:

	Չի ընդունվել

Նախագծի 1-ին կետի 2-րդ ենթակետով հաստատվող հավելվածի 5-րդ կետի 2-րդ ենթակետի «գ» և «դ» պարբերությունները շարադրվել են «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքին համապատասխան:


	4.Արդարադատության նախարարություն
	2021-09-30 
                     N /27.2/30975-2021

	1. «Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման  մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսված որոշման վերնագիրն անհրաժեշտ է համապատասխանեցնել Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման (այսուհետ՝ Որոշում) վերնագրին:
2. Նախագծի 1-ին մասի 1-ին կետով նախատեսված փոփոխության արդյունքում Որոշման 1-ին կետն ունենում է հետևյալ բովանդակությունը՝ Հաստատել Հայաստանի Հանրապետության բարձրագույն ուսումնական հաստատություններում նպաստի ձևով ուսման վճարի փոխհատուցում (լրիվ կամ մասնակի (զեղչ)) և պետական կրթաթոշակ տալու կարգը` համաձայն հավելվածի: Այս կապակցությամբ անհրաժեշտ է նկատի ունենալ «Բարձրագույն և հետբուհական մասնագիտական կրթության մասին» օրենքի 6-րդ հոդվածի 4-րդ մասը՝ համաձայն որի ՀՀ կառավարության որոշմամբ պետք է սահմանվի նաև չափը, մինչդեռ այն արտացոլված չէ Նախագծի վերնագրում: 
3. Նախագծի հավելվածի 1-ին կետում անհրաժեշտ է հստակեցնել, թե  ինչ «բարձրագույն ուսումնական կազմակերպության» մասին է խոսքը, նկատի ունենալով, որ «Բարձրագույն և հետբուհական մասնագիտական կրթության մասին» օրենքի համաձայն բարձրագույն և հետբուհական մասնագիտական կրթության համակարգը ներառում է  լիցենզավորված բարձրագույն ուսումնական հաստատությունները և համապատասխան հետբուհական ու լրացուցիչ մասնագիտական կրթություն իրականացնող կազմակերպությունները ու բարձրագույն և հետբուհական մասնագիտական կրթության կառավարման մարմինները, ինչպես նաև դրանց ենթակայության տակ գտնվող կազմակերպությունները:
4. Նախագծի 3-րդ կետն անհրաժեշտ է նախատեսել որպես Որոշման անցումային դրույթ: Միաժամանակ անհրաժեշտ է նկատի ունենալ, որ Նախագծի 1-ին կետի 2-րդ ենթակետով նոր խմբագրությամբ շարադրվող հավելվածի 29-րդ կետով անձի ֆունկցիոնալության սահմանափակումներին առնչվող դրույթներ սահմանված չեն: 
5. Նախագծի հավելվածի 4-րդ կետում անհրաժեշտ է հստակեցնել «ՀՀ կառավարությունը յուրաքանչյուր տարի Հայաստանի Հանրապետության տվյալ տարվա պետական բյուջեով բուհերի համար նախատեսված միջոցների սահմաններում, ըստ բուհերի և մասնագիտությունների, բաշխում է պետության կողմից տրվող ուսումնական նպաստների քանակը, որը տեղափոխվում է կուրսից կուրս:» կարգավորումը:
6. Նախագծի հավելվածի 20-րդ կետն անհրաժեշտ է համապատասխանեցնել «Բարձրագույն և հետբուհական մասնագիտական կրթության մասին» օրենքի 6-րդ հոդվածի 4-րդ մասին, մասնավորապես՝ անհրաժեշտ է նախատեսել նաև  սահմանամերձ կամ բարձրլեռնային բնակավայրերի ուսանողներին:

	1.Ընդունվել է








2.Ընդունվել է մասամբ

Չափը հաստատելու դրույթը վերնագրում  արտացոլվել
է միայն որոշման վերնագրում, հավելվածի վերնագրում, 
լեզվական առումով հնարավոր չէր ընդգրկել, նպաստի
 ձևով  ուսման վճարի փոխհատուցման չափերը սահման
վել են կարգում, որի վերաբերյալ ընդհանրական հիշա
տակում կա կարգի 1-ին կետում:








3. Հավելվածի 1-ին կետում նշված «կազմակերպություն»
բառը վերաբերում է այն հաստատություններին, որոնք 
լիցենզավորվել և իրականացնում են բարձրագույն 
կրթական ծրագրեր /օր՝ ՀՀ ԳԱԱ գիտակրթական 
միջազգային կենտրոնը, ՀՀ կառավարման ակադեմիան,
Ա.Ի.Ալիխանյանի անվան ազգային գիտական 
լաբորատորիան (Երևանի Ֆիզիկայի ինստիտուտ), որոնք
իրականացնում են մագիստրոսի կրթական ծրագրեր /








4. Չի Ընդունվել
Նախագծի 3-րդ կետը Որոշման անցումային դրույթ է, իսկ
հավելվածի 29-րդ կետով անձի ֆունկցիոնալության սահմանափակումներին առնչվող դրույթներ առկա են:


5.
«ՀՀ կառավարությունը յուրաքանչյուր տարի Հայաստանի Հանրապետության տվյալ տարվա պետական բյուջեով բուհերի համար նախատեսված միջոցների սահմաններում, ըստ բուհերի և մասնագիտությունների, բաշխում է պետության կողմից տրվող ուսումնական նպաստների քանակը, որը տեղափոխվում է կուրսից կուրս:» կարգավորումը վերաբերում է համապատասխան տարում Կառավարության սահմանած անվճար տեղերին, որը փոխատեղվում է 1-ին կուրսից մինչև ավարտական կուրս: 
6. Ընդունվել է, 20-րդ կետում կատարվել է համապատասխան լրացում:


	5. Մարդու իրավունքների պաշտպան
	2021-10-21  
N 01/13.6/5242-21

	«Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման  մեջ փոփոխություններ կատարելու մասին» ՀՀ կառավարության որոշման նախագծի[footnoteRef:1] վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․ [1:  Այսուհետ՝ Նախագիծ] 


1. 	Նախագծի 1-ին կետի 2-րդ ենթակետով նախատեսված հավելվածի 1-ին կետի համաձայն՝ Հայաստանի Հանրապետության բարձրագույն ուսումնական հաստատություններում նպաստի ձևով  ուսման վճարի փոխհատուցում (լրիվ կամ մասնակի (զեղչ)) և պետական կրթաթոշակ տալու կարգով կարգավորվում են Հայաստանի Հանրապետությունում գործող, հավատարմագրում ունեցող և տվյալ ուսումնական տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար) տեղեր ունեցող բարձրագույն ուսումնական հաստատություններում կամ կազմակերպություններում (այսուհետ՝ բուհ) ուսանողներին ուսման վճարի փոխհատուցում (լրիվ կամ մասնակի (զեղչ)) և կրթաթոշակ տրամադրելու հետ կապված հարաբերությունները:
Ստացվում է, որ Նախագծի հավելվածով նախատեսված կարգը տարածվում է միայն այն բուհերում առաջացող հարաբերությունների վրա, որոնք ունեն պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար) տեղեր:
Պարզաբանման կարիք ունի այն հարցը, թե ինչով է պայմանավորված ուսման վճարի փոխհատուցում (լրիվ կամ մասնակի (զեղչ)) և կրթաթոշակ տրամադրելու հետ կապված հարաբերությունները կարգավորող կարգի նախատեսումը՝ միայն պետության կողմից ուսանողական նպաստների ձևով ուսման վարձի միայն  լրիվ փոխհատուցմամբ (անվճար) տեղեր ունեցող բարձրագույն ուսումնական հաստատություններում կամ կազմակերպությունների համար:

2. Ըստ Նախագծի հավելվածի 5-րդ կետի 2-րդ ենթակետի «բ.» պարբերության՝ պետությունը նպաստի ձևով ուսման վճարի լրիվ փոխհատուցում տրամադրում է, Հայաստանի Հանրապետության կառավարության հաստատած տեղերի քանակին համապատասխան, 1-ին, 2-րդ խմբի  հաշմանդամություն ունեցող և հաշմանդամ երեխա ճանաչված անձանց, ֆունկցիոնալության ծանր և խորը, իսկ երեխաների դեպքում նաև միջին աստիճանի սահմանափակում ունեցող անձանց` համաձայն «Հաշմանդամություն ունեցող անձանց իրավունքների մասին» Հայաստանի Հանրապետության օրենքի:
Հաշվի առնելով, որ բուհական կրթության անցած ուսանողների միջև տարիքային տարբերությունն այնքան մեծ չէ երեխա համարվելու կամ չհամարվելու իմաստով՝ առաջարկում ենք քննարկման առարկա դարձնել ֆունկցիոնալության միջին աստիճանի սահմանափակում ունեցող անձանց ևս ուսման վճարի փոխհատուցում ստանալու իրավունք ունեցող սոցիալական խմբերում ներառելու հարցը՝ անկախ տարիքից:

3. Ըստ Նախագծի հավելվածի 5-րդ կետի 2-րդ ենթակետի «գ.» պարբերության՝ պետությունը նպաստի ձևով ուսման վճարի լրիվ փոխհատուցում տրամադրում է, Հայաստանի Հանրապետության կառավարության հաստատած տեղերի քանակին համապատասխան, ժամկետային պարտադիր զինվորական ծառայության ժամանակ ծառայողական պարտականությունները կատարելիս 1-ին կամ 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողներին՝ համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի:
Ստացվում է, որ նպաստի ձևով ուսման վճարի լրիվ փոխհատուցում տրամադրվում է միայն ժամկետային պարտադիր զինվորական ծառայության ժամանակ ծառայողական պարտականությունները կատարելիս 1-ին և 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողներին:
Նախագծի վերը նշված կարգավորման և Նախագծի այլ կարգավորումների բովանդակությունից բխում է, որ պետության կողմից նպաստի ձևով ուսման վճարի որևէ չափով փոխհատուցում ստանալու իրավունք ունեցող անձանց շարքում ընդգրկված չեն ժամկետային պարտադիր զինվորական ծառայության ժամանակ ծառայողական պարտականությունները կատարելիս 3-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողները:
Հիմք ընդունելով վերոգրյալը՝ առաջարկում ենք քննարկման առարկա դարձնել ժամկետային պարտադիր զինվորական ծառայության ժամանակ ծառայողական պարտականությունները կատարելիս 3-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողներ ևս,  ուսման վճարի փոխհատուցում ստանալու իրավունք ունեցող սոցիալական խմբերում ներառելու հարցը:

4. Նախագծի հավելվածի 29-րդ կետով սահմանվում է, որ ուսման վարձի փոխհատուցմամբ առկա  ձևով ուսուցանող՝ 1-ին, 2-րդ խմբի  հաշմանդամություն ունեցող և հաշմանդամ երեխա ճանաչված ուսանողները, ինչպես նաև  ֆունկցիոնալության ծանր և խորը աստիճանի սահմանափակում ունեցող ուսանողները հերթական քննությունները և ստուգարքները դրական գնահատականներով հանձնելու դեպքում ստանում են կրթաթոշակ՝ 1-ին, 2-րդ խմբի  հաշմանդամություն և հաշմանդամ երեխա կարգավիճակ կամ ֆունկցիոնալության ծանր և խորը աստիճանի սահմանափակում ունենալու ամբողջ ժամանակահատվածում՝ անկախ ստացվող այլ նպաստներից, թոշակներից կամ այլ դրամական վճարումներից:
Ելնելով նրանից, որ ըստ Նախագծի հավելվածի 5-րդ կետի 2-րդ ենթակետի «բ.» պարբերության՝ նպաստի ձևով ուսման վճարի լրիվ փոխհատուցում տրամադրվում է նաև ֆունկցիոնալության միջին աստիճանի սահմանափակում ունեցող երեխաներին՝ առաջարկում ենք քննարկման առարկա դարձնել վերջիններիս Նախագծի հավելվածի 29-րդ կետով կրթաթոշակ ստանալու իրավունքը ամրագրելու հարցը:


	1. Ուսման վճարի փոխհատուցում (լրիվ կամ մասնակի (զեղչ)) և կրթաթոշակ տրամադրելու հետ կապված հարաբերությունների կարգավորումը միայն պետության կողմից ուսանողական նպաստների ձևով ուսման վարձի միայն  լրիվ փոխհատուցմամբ (անվճար) տեղեր ունեցող բարձրագույն ուսումնական հաստատություններում կամ կազմակերպությունների համար սահմանելը  նախատեսված է դեռևս գործող կարգում /ՀՀ կառավարության 2006 թվականի հուլիսի 27-ի N 1183-Ն որոշման հավելվածի կետ 3-րդ, 4-րդ, 8-րդ կետեր/: Նախագծում ընդգծվել է կարգավորման շրջանակը՝  պայմանավորված  բարձրագույն կրթության ոլորտում իրականացվող որակյալ կրթություն ապահովելու քաղաքականության միտումներից, բուհերի հավատարմագրման գործընթացի արդյունքներից:  Վերջին տարիներին Կառավարությունը պետության կողմից ուսանողական նպաստների ձևով ուսման վարձի  լրիվ փոխհատուցմամբ (անվճար) տեղեր հատկացնում է ինստիտուցիոնալ հավատարմագրում ունեցող ուսումնական հաստատություններին, այդ թվում ոչ պետական, /ընդլայնվել է բուհերի ցանկը/ որտեղ ընդունելությունն իրականացվում է միասնական /ներբուհական/ քննությունների արդյունքներով:
Նախագծով միայն մարտական գործողոթյունների մասնակից ուսանողների վերաբերյալ է նախատեսվել դրույթ, որոնց ուսման վճարի փոխհատուցում (լրիվ կամ մասնակի (զեղչ)) տրամադրվում է անկախ բուհի կարգավիճակից և պետության կողմից ֆինանսավորում ստանալու հանգամանքից։

2.3.4. Չեն Ընդունվել 
Նախագծում տեղ գտած կարգավորումները նախատեսված են համապատասխան օրենքներով:



